Fundur stjórnar KFÍ
haldinn heima hjá Birnu í Miðtúni 23, 11. október 2011 kl. 12.00.

Mættir Birna Lárusdóttir, Sævar Óskarsson, Óðinn Gestsson, Guðni Guðnason, Ingólfur Þorleifsson og Guðfinna Hreiðarsdóttir ásamt Pétri Sigurðssyni, yfirþjálfari.

Birna ritar fundargerð.
1. Undirbúningstímabilið hjá meistaraflokki karla – æfingaleikir síðustu helgi.
Undirbúningur meistaraflokks karla er á áætlun að sögn Péturs. Léku æfingaleiki við Val og Breiðablik um síðustu helgi og var frammistaða liðsins í samræmi við væntingar þjálfara. Allir eru að komast í gott líkamlegt ástand. Enginn hefur meiðst illa á æfingatímabilinu. Nauðsynlegt er að skipuleggja hugsanlega æfingaleiki mun fyrr á tímabilinu en gert var í haust.
2. Undirbúningstímabilið hjá meistaraflokki kvenna.

Undirbúningur gengur samkvæmt áætlun og þær hafa æft stíft. Túrneringar allra flokka er að hefjast og byrjar stúlknaflokkur um næstu helgi. Engir æfingaleikir hafa farið fram og er nauðsynlegt að tryggja að næsta haust verði búið að stilla upp æfingaleikjum.  Fyrsti meistaraflokksleikurinn er gegn Grindavík 29. okt.

3. Undirbúningur vegna fyrsta heimaleiks meistaraflokks karla 16. okt.

Fyrsti leikur tímabilsins verður heimaleikur sunnudaginn 16. okt. Enn hefur ekki tekist að setja skotklukkurnar upp en það verður reynt í kvöld. Nauðsynlegt er að tryggja að menn hafi klukkustund fyrir leik til að hita upp í sal. Því þarf að stilla upp og annað með tilliti til þess. Verkefnaskipting á að vera klár, meistaraflokkur kvenna og stúlknaflokkur sjá um ritaraborð. Unglingaráð sér um miðasölu og sjoppu.
4. Höttur á Egilsstöðum – leikur 3. og 4. des.

Höttur á Egilsstöðum og KFÍ hafa náð samkomulagi um að Höttur kaupi útileikinn sinn og KFÍ spilar þá báða leikina á Egilsstöðum helgina 3. og 4. desember.

5. Lengjubikarinn.

Búið er að ákveða þrjár dagsetningar heimaleikja í Lengjubikarnum: 23/10, 6/11 og 20/11.

6. Afleysingaþjálfarar þegar þjálfarar eru að heiman í leikjum.
Það hefur viljað brenna við að æfingar falli niður þegar þjálfarar eru að heiman vegna leikja. Koma verður upp kerfi þar sem þjálfarar tryggja sjálfir að þeir séu leystir af á æfingum. Æfingar eiga ekki að þurfa að falla niður af þessum sökum.
7. Tímaskil/mætingaskil þjálfara/iðkenda – samningar við þjálfara.
KFÍ hefur nú tekið upp tímakaupskerfi og þurfa þjálfarar að láta Pétur hafa reglulegt uppgjör á tímum sem þeir þjálfa um leið og þeir upplýsa um mætingu iðkenda á æfingar. Greiðslur fyrir æfingar eiga að dekka allar ferðir á mót. Í framhaldi af ákvörðun um nýtt kerfi þarf að ljúka samningagerð við alla þjálfara. Pétur og Guðni munu klára það mál.
8. Fundargerðir stjórnar/rapport til yfirþjálfara eftir fundi.
Allar fundirgerðir stjórnar og unglingaráðs fara á heimasíðu KFÍ og er þjálfurum bent á að kynna sér efni þeirra. Sævar tekur einnig að sér að vera sérstaklega í sambandi við Pétur eftir stjórnarfundi þegar málefni sem varða þjálfara eru til umræðu.
9. Þjálfarafundir.

Pétur tekur að sér að halda reglulega þjálfarafundi með öllum þjálfurum. Nauðsynlegur vettvangur til að samræma starf félagsins. Einnig mun Pétur sitja stjórnarfundi með reglulegu millibili og þegar ástæða þykir til.
10. Ný tímatafla á Torfnesi.
Enn vantar verulega uppá til að tímataflan á Torfnesi sé ásættanleg fyrir KFÍ. Pétur á fund með HSV í kvöld og þar verður meginkrafan sú að tímar séu ekki settir í töflu sem stangast á við skólastarf. Skort hefur á upplýsingagjöf til iðkenda og forráðamanna vegna allra breytinganna sem hafa verið á töflunni að undanförnu. Brýnt að bæta úr því ef slíkt kemur upp aftur. Pétur kemur fréttatilkynningu áleiðis í kjölfar fundarins strax í kvöld sem birtist á heimasíðu og í tölvupósti til allra hlutaðeigandi.
11. Upplýsingagjöf til félagsmanna á heimasíðu og í tölvupósti.


Nauðsynlegt að setja allar upplýsingar sem fyrst inn á síðuna hversu smávægilegar sem þær 
kunna að vera. Það þarf að fara yfir uppsetningu síðunnar og uppfæra hana nokkuð, gera 
styrktaraðila sýnilegri sem og logo KFÍ.
12. Fjáraflanir á vegum meistaraflokka – árskortasala og annað.

Ýmsar hugmyndir eru uppi en ekkert fast í hendi. Pappírssalan er hefðbundin og verður sett í gang um næstu mánaðamót, landanir ræddar, áheitaverkefni s.s. drippla bolta, æfingar í byggðakjörnunum og auglýsingar á starfi félagsins. Árskortasala meðal meistaraflokks: Stjórn kynnir verkefnið fyrir iðkendum. Jólabrunch KFÍ: Óðinn og Birna taka að sér að skoða hugmyndina betur í tengslum við heimaleik í desember.

Fundi slitið kl. 14.00.
